
O‘razov Bobir Baxtiyorovich

Annotatsiya. Mazkur maqolada ijtimoiy davlat tushunchasi, jahon tajribasidan o‘tgan ijtimoiy davlat modellari,
bu boradagi xalqgaro tajribalar tahlil gilingan.

Kalit so‘zlar: ijtimoiy davlat, fugarolik jamiyati, Bismark modeli, Beveridj modeli, liberal model, korporativ model.

Mustaqillikning so‘nggi besh yilligida davlatimizda jamiyat rivoji mohiyatan va shaklan
yangi bosqichga kirib bormoqda. Asosiy qonunga o‘zgartishlar kiritish bo‘yicha olib
borilayotgan siyosiy-huquqiy harakatlar, jumladan, “inson-jamiyat-davlat” konsepsiyasining
huquqiy rasmiylashtirilishi ijtimoiy davlat yangi paradigma sifatida jamiyatning mutlaqo yangi
siyosiy-huquqiy tizimi sifatida rivojlanayotganidan dalolat bermoqda. Istigbolda o‘zimizda va
jahonda taraqqiy etgan hozirgi zamon davlatchiligining tajribasi asosida yangi davlat va jamiyat
shakllanmoqda.

Birinchidan, bu qizg‘in jarayon fugarolarning ehtiyoj va manfaatlariga mos kelgan holda
0‘z vaqtida sodir bo‘layotgani ayon bo‘lmoqda. Ikkinchidan, amaliyotda aholining davlatga,
jamiyatga ishonchining yuqori darajadaligi, fuqarolar siyosiy-huquqiy islohotlarning
borishidan manfaatdorligi tasdiglanyapti. Shuningdek, bildirilayotgan fikrlar va qarashlarda
turli savollar ham berilmoqda.

Jumladan, ijtimoiy davlat nima 0‘zi, u nimalarda namoyon bo‘ladi, ijtimoiy davlatning
belgilari bormi, ijtimoiy davlat qanday vazifalarni bajaradi, oldingi sotsializmdan farqi bormi,
bu bo‘yicha umume’tirof etilgan prinsiplar yoki xorijiy tajribalar bormi, mamlakatimizda shu
vaqtgacha olib borilgan ijtimoiy siyosatdan ganday farqgi bor, boshga yo‘nalishlar bo‘yicha
davlatning ahamiyati pasaymaydimi, jamiyatdagi boshqa institutlarning ishtiroki va ahamiyati

ganday bo‘ladi, umuman bunday o‘zgarishlar odamlarga nima beradi kabi savollar mavjud.
Shulardan Kkelib chiqib, bugun biz ushbu maqolada ijtimoiy davlat tushunchasi, bugungi
kundagi ijtimoiy davlatlar, ijtimoiy davlatning shaxs hayotidagi o‘rni, ijtimoiy davlat modellari
hagida fikr yuritmoqchimiz.

Avvalambor shuni aytish kerakki, dunyo tajribasidan kelib chiqadigan bo‘lsak, ijtimoiy
davlat bu jamiyatning siyosiy tashkiloti, ya’ni tom ma’noda davlatdir. Ijtimoiy davlat o'z
siyosatida ijtimoiy adolat tamoyillaridan kelib chiqib, faoliyat yuritadi. Asosiy maqsad -
jamiyatda yaratilayotgan moddiy va ma’naviy boyliklarni ijtimoiy adolat tamoyili asosida qayta
tagsimlashdan iboratdir. Bunda har bir fugaroning maishiy turmush tarzi holatini sifat jihatdan
yuqori darajaga olib chiqgish, aholining turmush sharoiti va sifati jihatdan tabaqalanishiga, ya’ni
ular o‘rtasidagi yashash uchun ketadigan sarf-xarajatlar bo‘yicha farglarning kattalashib
ketishiga yo‘l qo‘ymaslik va aholining ijtimoiy himoyaga muhtoj gismiga davlat tomonidan
kafolatlar tizim orqali yordam ko‘rsatiladi. Boshqacha aytadigan bo‘lsak, maqsad yaratilgan
ne’matlardan ijtimoiy kafolatlar orqali hamma bahramand bo‘lishini ta’minlashdan iborat.

[jtimoiy davlatning namoyon bo‘lish xususiyatlari quyidagilar bilan belgilanadi:

- Davlat hokimiyatining demokratik tarzda tashkil etilishi;

- Davlat xizmatchilarining hamda fuqarolarning yuksak ma'naviy saviyasi;

- Mulkdorlarning qonuniy huquglarini buzmagan holda daromadlarni qayta tagsimlash
bo‘yicha chora-tadbirlarni amalga oshirish imkonini beruvchi kuchli iqtisodiy
salohiyatga ega bo'lish;

- mulkchilikning turli shakllari mavjudligida namoyon bo‘ladigan iqtisodiyotning
ijtimoiy yo‘naltirilgan tuzilishi, ya’ni davlat tomonidan olib boriladigan kuchli ijtimoiy
siyosat;

- davlatda huquqgiy ong va huquqiy madaniyatning rivojlanganligi, huquq ijodkorligi
mexanizmlarining demokratlashganligi va h.k.

Globallashuv jarayoni va bozor iqtisodiyoti shiddat bilan rivojlanayotgan davrda olimlar
ijtimoiy davlatning o‘ziga xos belgilari mavjud ekanini ta’kidlaydi va Lorens fon Shteyndan
farqli ravishda ushbu jihatlarga quyidagilarni kiritadi:

- aholining daromadlari va boyliklarini yirik mulkdorlarga daxl gilmasdan qayta
tagsimlash imkonini beruvchi mamlakat iqtisodiy rivojlanishining yuqori darajasi;

- ijtimoiy yo‘naltirilgan bozor iqtisodiyoti;

- ko‘p tarmogqli va aralash iqtisodiyot;

- fuqarolik jamiyatini shakllantirish;

- davlat tomonidan turli ijtimoiy dasturlarni ishlab chiqish;

- davlatning har bir inson uchun munosib turmush sharoiti, ijtimoiy ta’'minot va shaxs
sifatida o‘zini o‘zi anglash yo‘lida teng boshlangich sharoitlarni ta’'minlash
magsadlarini tasdiqglash;

- fuqgarolar oldidagi ijtimoiy javobgarlik;

- sug'urta ijtimoiy to‘lovlarining rivojlangan tizimi va byudjetni tashkil etuvchi
soliglarning yuqori darajasi, ijtimoiy sohaga to‘lovlarning yuqori miqdori;

- aholining barcha guruhlari uchun xizmat ko‘rsatish va ijtimoiy xizmatlarning
rivojlangan tizimi;

- byudjet ijtimoiy to‘lovlarining mavjudligi;

- ijtimoiy himoya, ijtimoiy ta’'minot va bandlik davlat tizimlarining mavjudligi;

- jamiyatning barcha muhtoj a’zolarini istisnosiz ijtimoiy qo‘llab-quvvatlash tizimi
mavjudligi;

- fuqarolarning farovonlik darajasi uchun javobgarlikni davlat o'z zimmasiga olishi.

Hozirgi zamon tajribasiga ko‘ra, Yevropa mamlakatlarida ijtimoiy davlat g‘oyasi turli
normativ-huquqiy hujjatlar bilan mustahkamlangan. Xususan, Germaniyada uning ijtimoiy
davlat ekani Konstitutsiya darajasida belgilangan. XX asrning 70-80-yillariga kelib Yevropa
Ittifoqi doirasida ijtimoiy siyosatni birlashtirish masalasi ko‘tarildi. Shu asosda Yevropada
ijtimoiy siyosatning ikki xil modeli taklif qilindi:

Bismark modeli:

¢ Ijtimoiy kafolatlar miqdori va kasbiy faoliyat davomiyligi o‘rtasidagi

bevosita bog‘liglik;

e [jtimoiy nafaqalar - kishilarning faol kasbiy faoliyatini ta’'minlash maqsadida
kechiktirilgan daromad shakllari uchun har bir kishiga ijtimoiy to‘lovlarni amalga
oshirish;

e Nogiron va yetim bolalar uchun to‘lovlar mavjudligi.

Beveridj modeli:

e Har bir insonning minimal xavfsizlik huquqiga ega ekanligi;

e Kasallikdan sug‘urtalash tizimlarining mavjud bo‘lishi;

e Mehnat pensiyalari bilan bir qatorda “ijtimoiy” pensiyalarning ham mavjud bolishi;

e Moliyalashtirish mexanizmlari davlat byudjetiga tushadigan soliglar orqali ishlashi;

e “Milliy birdamlik” tamoyilining amal qilishi;

¢ Ko‘pgina nodavlat tuzilmalarning mavjudligi[3:12].

[jtimoiy davlatning o‘ziga xos funksiyalari mavjud bo‘lib, olimlarning aksariyati ularning
asosiylari sifatida quyidagilarni ko‘rsatadi:

e aholining ijtimoiy himoyaga muhtoj qatlamlarini qo‘llab-quvvatlash;

e Kkorrupsiya, qashshoqlik va ishsizlikka qarshi kurash;

e yosh tadbirkorlarga yordam;

e aholi bandligi va daromadlari doimiy o‘sishini ta'minlash;

e jamiyatning barcha a’zolarini ijtimoiy sug‘urta bilan ta’'minlash;

e ta'lim, sog'ligni saglash va ma’naviy-madaniy rivojlanishning qulayligini ta'minlash;

e ehtiyojmand shaxslarni moddiy qo‘llab-quvvatlash va ijtimoiy himoya qilish;

e jamiyatdagi ijtimoiy va iqtisodiy tengsizlikni kamaytirish, imtiyozlarni qayta
tagsimlash orgali munosib turmush sharoitlarini yaratish;

e ijtimoiy xizmatlar ko‘rsatish[4:42].

Shved igtisodchisi va sotsiologi, G. Esping-Andersen, ijtimoiy davlat (Welfare State)ning
turli rejimlarini tavsiflash uchun 3 ta parametr taklif giladi.

» Dekommodifikatsiya darajasi (dekommodifikatsiya —individual qaramlikni bartaraf
etish) va bozor kuchlari harakatidan guruh farovonligi. Dekomodifikatsiya - bozordan
tashqari xavfsizlik. Uning yordami bilan o‘zgarishlar jismoniy shaxslarning mehnat
bozoridagi holati (ishchining mustahkamlanishi) va ish beruvchining mutlaq
vakolatini zaiflashtirish);

» Sotsial stratifikatsiyaning mavjud bo‘lishi (daromadlarni farglash).

» Davlat boshqgaruvi(intervensiya), ya’ni davlatning yo‘naltiruvchi mohiyatga ega
bo‘lishi.

Mutaxassislar tomonidan xorijiy davlatlarning ijtimoiy siyosatining tahlili natijasida
ijjtimoiy davlatning uchta modeli Skandinaviya, Kontinental, Amerika-Buyuk Britaniya
modellari ajratiladi.

Birinchidan, Shvetsiya, Finlyandiya, Daniya, Norvegiya davlatlari Skandinaviya modelini
o‘zida namoyon qiladi. Bu mamlakatlarda davlat byudjetni qayta taqgsimlash orqali ijtimoiy
xarajatlarning anchagina qismini 0z bo‘yniga oladi. Bu davlatlar oz fuqarolarining ijtimoiy
farovonligi, ta’lim, sog‘ligni saqlash sohalariga, bolalar va yoshlarga, keksalarga ijtimoiy
xizmatlar ko‘rsatish uchun mas’ul bo‘ladi. Bu faoliyat davlat budjeti va ijtimoiy sug‘urta
jamg‘armalari tomonidan moliyalashtiriladi. Bu ishlarni tashkil etish va muvofiglashtirish
asosan munitsipalitetlar, ya’ni mahalliy boshqaruv organlari tomonidan amalga oshiriladi.

Ikkinchidan, Germaniya, Avstriya, Belgiya va Fransiyada ijtimoiy davlatning kontinental
modeli yuqori darajada rivojlangan. Bu davlatlarda davlat asosan aholining muhtoj qismiga
ijtimoiy yordam pullarini berishga mas’ul hisoblanadi. Lekin aholiga davlat ijtimoiy xizmatlar
ko‘rsatish bilan shug‘ullanmaydi. Ijtimoiy xarajatlar davlat va xususiy ijtimoiy sug‘urta
jamg‘armalari tomonidan qoplanadi. Ya'ni ijtimoiy ta’minot byudjetdan ajratiladigan
mablag‘lar hamda ish beruvchi va xodimlarning sug‘urta badallaridan ta’'minlanadi[2:165].

Shunday qilib, birinchidan, Skandinaviya, Kontinental, Amerika-Britaniya modellari
bo‘yicha ijtimoiy davlatlarda, liberal davlatlarda davlat tomonidan ijtimoiy xarajatlarga
minimal mablag'lar ajratiladi, bir vaqtning o‘zida ijtimoiy yordamga muhtojlar har tomonlama
o‘rganiladi. Bajarilgan ish hamda tadbirkorlik bilan shug‘ullanish natijasida olinadigan har
tomonlama kafolatlangan daromad fuqarolarning ijtimoiy farovonligini ta’'minlashning asosiy
manbai hisoblanadi.

Ikkinchidan, ijtimoiy davlatning sotsial-demokratik turi Skandinaviya turiga mos keladi.
Bu yerda moddiy ne’matlarni aholi orasida qayta tagsimlash va ijtimoiy ehtiyojga zarur
xarajatlarda davlatning ustunligi mavjud.

Uchinchidan, ushbu jarayon davlat tashkilotlari, jamoat tashkilotlari, ommaviy axborot
vositalari, nodavlat notijorat tashkilotlar tomonidan kuchli jamoatchilik nazorati asosida
kuzatiladi. Shuningdek, jarayonning borishi, samaradorlikni aniqlash, vujudga kelayotgan
muammolarni 0z vaqtida aniglash va zarur garorlar qabul qilish uchun tizimli monitoring va
tahlil qilib borishning mustagqil tizimi yo‘lga qo‘yilgan.

To‘rtinchidan, ijtimoiy davlatchilik Osiyo davlatlarida - Yaponiya, Janubiy Koreya,
Tayvanda ham rivojlanib bormoqda. Ijtimoiy davlatchilik O‘zbekistonda ham rivojlanib
bormoqda.

Shu o‘rinda yana bir jihatni ta’kidlab o‘tishni istardimki, ijtimoiy davlatda insonlar
orasida hasadni yo‘qotish, mehr-oqibat, bag‘rikenglik va birdamlikni mustahkamlash, xayr-
saxovat tadbirlarini bardavom yo‘lga qo‘yish, insonlarning ichki dunyosini pok va ularni halol,
bolaligidan o‘zining mehnatidan boshqga biror-bir usul yoki vosita orqali muvaffaqiyatga erishib
bo‘lmasligi tushunchasi bilan tarbiyalash borasidagi sa'y-harakatlarga alohida e’tibor berish
muhim ahamiyatga ega[7:202].

Xo'sh, ijtimoiy davlat bizga nima uchun kerak, degan savol tug'ilishi tabiiy. Mazkur
tizimda boshqgaruvning ustuvor mohiyatida iqtisod yoki siyosat emas, balki inson manfaati,
uning qadri turadi. Byudjet taqsimotida kambag‘allarga yordam ta’'minlanadi. Bunday
davlatning asosiy xususiyati biznesni qo‘llab-quvvatlash va kuchli igtisodiyotni ta’'minlash
hisoblanadi. Sababi, biznes, ishlab chiqarishning rivojlanishi natijasida soliq tushumi hisobiga

igtisodiyot o‘sadi, byudjet mablaglari ko‘payadi. Bu tarmoqda yangi g'oyalar amalga
oshirilishiga va mablag'ning ijtimoiy sohaga yo‘naltirilishiga yordam beradi.

Shu bilan birga, bugun “ijtimoiy siyosat”, “ijtimoiy himoya”, “ijtimoiy kafolat” kabi
tushunchalar mazmun-mohiyati avvalgidan ancha kengaydi. Bosh qonunimizdagi ijtimoiy
huquglarni kengaytirgan holda, ular qatorida bolalar mehnatiga yo‘l qo‘ymaslik, nogironligi
bo‘lgan shaxslar, keksa avlod vakillari, yoshlar, xotin-qizlar, migrantlar huqugqlarini ishonchli

himoya qilishga oid normalar o'z ifodasini topishi maqsadga muvofiq.

